
Abstract 

This study explored the readiness, teaching practices, coping mechanisms, and 
resilience of Special Needs Education teachers in teaching through Filipino Sign Language 
in the context of inclusive education in the Philippines. Anchored on the implementation of 
Republic Act No. 11106, or the Filipino Sign Language Act, the research aimed to 
understand how teachers experience the transition toward the use of FSL, how they 
describe their instructional strategies, how they cope with professional and emotional 
challenges, and what factors influence their resilience as educators of learners with 
hearing impairment. 

 
The study employed a qualitative phenomenological design, using semi-structured 

interviews with seven SNED teachers who had actual experience teaching learners with 
hearing impairment through sign language. The data were analyzed through thematic 
analysis to identify recurring patterns, significant experiences, and meanings drawn from 
the participants’ narratives. 

 
Findings revealed that teachers entered FSL implementation with varying levels of 

readiness. Some had prior exposure to ASL, SEE, Love Sign, or local signs, but many 
experienced confusion, limited formal training, lack of FSL-aligned materials, heavy 
teaching loads, and inadequate institutional support. Despite these challenges, the 
teachers gradually adapted by using visual, learner-centered, and differentiated strategies 
such as pictures, gestures, demonstrations, PowerPoint presentations, subtitles, spelling, 
actual scenarios, and flexible classroom activities. The use of FSL helped improve 
classroom communication, strengthened student participation, and reduced barriers 
between teachers and learners. However, the transition also produced stress, self-doubt, 
frustration, and emotional fatigue among teachers. 

 
The study concluded that effective FSL implementation depends not only on individual 

teacher dedication but also on sustained training, instructional resources, interpreter 
support, collaboration with the Deaf community, parental involvement, and institutional 
commitment. Thus, the study recommends the implementation of the Integrated SNED 
Teacher Coping Enhancement Program, or Kumpas-Gabay, to strengthen teachers’ FSL 
proficiency, pedagogical competence, coping mechanisms, resilience, and support systems 
for a more inclusive and humane SNED-FSL education. 

 

Keywords –  Filipino Sign Language; Special Needs Education; Teacher Readiness; 
Coping Mechanisms; Inclusive Education

INTRODUCTION 

Sa bawat kumpas ng panahon, 

kasabay ng pag-ikot ng mundo, ay ang 

patuloy na paglalakbay ng edukasyon 

tungo sa pagiging bukas, pantay, at 

makatao. Sa lipunang patuloy na 

humuhubog ng kaalaman, hindi maikakaila 

na may mga tinig na tila hindi naririnig, 

hindi dahil sila’y walang sinasabi, kundi 

dahil ang kanilang wika ay hindi 

nauunawaan. Sa loob ng mga silid-aralan 

ng Special Needs Education (SNED), ang 

Filipino Sign Language (FSL) ang 

nagsisilbing tulay ng komunikasyon, ang 

sining ng pagkumpas ng kamay na 

nagbibigay tinig sa mga bingi at pipi, at ang 

pag-asa ng inklusibong pagkatuto. Sa 

ganitong konteksto, ang papel ng guro sa 

SNED ay hindi lamang bilang tagapagturo, 

kundi bilang tagapagtaguyod ng 

karapatang pantao at pagkakapantay-

pantay sa pagkatuto (Lorenzo et al., 2021). 

Ngunit sa kabila ng pagkilala sa 

Filipino Sign Language (FSL) bilang opisyal 

na wika ng mga Pilipinong bingi at pipi sa 

ilalim ng Republic Act No. 11106, 

nananatiling hamon ang aktwal na 

implementasyon nito sa mga paaralan. Ang 

tanong ay hindi lamang kung may sapat na 

kaalaman ang mga guro, kundi kung sila 

ba ay handa pagdating sa emosyonal, 

intelektwal, at pedagogikal na aspeto upang 

yakapin ang wika ng pagkumpas ng kamay 

bilang kasangkapan ng pagtuturo (DepEd 

Bataan, 2024). Sa panahong binago ng 

pandemya ang anyo ng edukasyon, at sa 

gitna ng mga reporma sa kurikulum, ang 

kahandaan ng mga guro sa Special Needs 

Education (SNED) ay higit na kailangang 

suriin. 

Sa pamamagitan ng pag-aaral na ito, 

inaasahang mabibigyang-liwanag ang mga 

puwang sa kasalukuyang sistema, at 

maipapakita ang mga konkretong hakbang 

na maaaring gawin upang higit pang 

mapalakas ang kapasidad ng mga guro 

(Kilag et al., 2025). Sapagkat sa bawat 

kumpas ng kamay, may mensaheng nais 

iparating; at sa bawat kumpas ng panahon, 

may panawagang dapat tugunan. Ang 

edukasyon ay hindi lamang para sa 

nakakarinig, kundi para sa lahat, at ang 

tunay na guro ay yaong handang matuto ng 

wika ng kanyang mag-aaral, gaano man ito 

kaiba o katahimik. 

 

OBJECTIVES OF THE STUDY  

1. Tuklasin at unawain ang mga buhay na 

karanasan ng mga guro sa Special Needs 

Education (SNED) hinggil sa kanilang 

kahandaan at mga pamamaraang 

ginagamit sa pagtuturo gamit ang Filipino 

Sign Language (FSL).  

2. Maipakita ang esensya ng kanilang 

karanasan at damdamin, pananaw, at 

pagsusumikap na kaakibat ng kanilang 

tungkulin. 

3. Mailarawan ang antas ng kahandaan ng 

mga guro sa paggamit ng Filipino Sign 

Laguage (FSL) bilang midyum ng pagtuturo, 

at tukuyin ang mga salik na nakaaapekto 

sa kanilang kakayahang maisakatuparan 

ito. 

4.  Alamin ang mga pangunahing hamon na 

kanilang kinakaharap sa pagtuturo ng mga 

batang may espesyal na pangangailangan, 

gayundin ang mga estratehiya at 

pamamaraang kanilang ginagamit upang 

mapagtagumpayan ang mga ito. 

 

METHODOLOGY 

Gumamit ng Interpretative 

Phenomenological Analysis Approach (IPA) 

upang masaliksik ang emosyonal, 

pedagogikal, at praktikal na dimensyon ng 

pagtuturo gamit ang FSL. Ang mga kalahok 

sa pananaliksik ay mga guro sa SNED na 

may aktwal na karanasan sa pagtuturo ng 

mga mag-aaral na may kapansanang 

pandinig gamit ang Filipino Sign Language. 

Gamit ang purposeful sampling at snowball  

sampling, natiyak na ang mga kalahok ay 

may sapat na kaalaman, kasanayan, at 

kahandaan sa paggamit ng FSL bilang 

midyum ng pagtuturo. Ang pagpili ng 

kalahok ay isinagawa sa mga piling 

paaralan at institusyon sa Lungsod ng 

Cabuyao. Nakakalap ang mananaliksik ng 

pitong (7) kalahok, sapat upang makamit 

ang data saturation sa pagsusuri ng mga 

tema. 

RESULTS AND DISCUSSION 

TALAHANAYAN 1 

KAHANDAAN SA MGA PAGBABAGO SA 

IMPLEMENTASYON NG FSL 

Ipinakikita ng talahanayang ito na 

ang mga guro ay pumasok sa 

implementasyon ng FSL na may 

magkakaibang antas ng kahandaan. 

Bagama’t may ilan nang may dating 

kaalaman sa Love Sign o ASL na nagsilbing 

panimulang puhunan, malinaw na lumitaw 

ang pagkalito, kakulangan sa materyales, 

limitadong pormal na pagsasanay, at 

mabigat na teaching load bilang 

pangunahing hamon sa unang yugto ng 

pagpapatupad. Sa kabuuan, ipinahihiwatig 

ng tema na ang implementasyon ng FSL ay 

hindi simpleng pagbabago ng wika kundi 

isang malalim na pedagogikal at 

propesyonal na transisyon para sa mga 

guro. 

Sinusuportahan ng Self-Efficacy 

Theory ang interpretasyon sapagkat ang 

mababang antas ng kahandaan, pagkalito, 

at kakulangan sa kasanayan ay may 

kaugnayan sa paniniwala ng guro sa 

sariling kakayahan sa pagtuturo. Kaugnay 

nito, binigyang-diin nina Espeño et al. 

(2024) at Mendoza (2022) na ang 

kakulangan sa specialized training at 

limitadong paghahanda ay nagiging 

pangunahing hamon sa mga guro sa SNED, 

samantalang ipinakita nina Allam at Martin 

(2021) na ang kakulangan sa materyales at 

pasilidad ay direktang nakaaapekto sa 

kalidad ng pagtuturo at learning 

environment. 

                         TALAHANAYAN 2 

ANG MGA LIMITASYON AT KAHALAGAHAN NG 

IMPLEMENTASYON NG RA 11106 

Makikita sa talahanayang ito na 

kinikilala ng mga kalahok ang RA 11106 

bilang mahalagang batayan sa 

pagpapatibay ng karapatan ng mga batang 

bingi sa wikang mas angkop sa kanilang 

identidad at pagkatuto. Gayunman, 

kasabay ng kahalagahang ito ay ang 

malinaw na limitasyon sa antas ng 

implementasyon, lalo na sa kakulangan ng 

seminar, interpreter, materyales, at 

institusyonal na suporta. Samakatuwid, 

ipinapakita ng mga tugon na mahalaga ang 

batas bilang polisiya, ngunit nakasalalay pa 

rin ang tagumpay nito sa kongkretong 

suporta sa antas ng paaralan at silid-

aralan. 

Ang interpretasyon ay 

sinusuportahan ng RA 11106 na 

nagpapakitang ang FSL ay hindi lamang 

wikang panturo kundi simbolo rin ng 

pagkilala sa kultura at identidad ng Deaf 

community. Ipinakikita ng Philippine 

Federation of the Deaf (n.d.) na historikal at 

kultural ang batayan ng FSL, samantalang 

pinatitibay ng DepEd Order No. 44, s. 2021 

ang tungkulin ng mga paaralan na maglaan 

ng makabuluhang educational support. 

Dahil dito, ang mga limitasyong naranasan 

ng mga guro ay maaaring unawain bilang 

puwang sa implementasyon ng mga umiiral 

na polisiya. 

TALAHANAYAN 3 

PAG-AANGKOP SA MGA PAGBABAGO DULOT NG 

FSL 

Ipinahihiwatig ng mga tugon sa 

talahanayang ito na ang pagpapatupad ng 

FSL ay nagbunsod ng makabuluhang 

pagbabago sa pamamaraan ng pagtuturo 

ng mga guro. Kinailangan nilang 

magdagdag ng mga biswal na materyales, 

gumamit ng aktuwal na demonstrasyon, 

muling aralin ang mga nagbagong 

kahulugan ng senyas, at iangkop ang 

kanilang dating paggamit ng SEE, Love 

Sign, o ASL tungo sa mas natural na 

estruktura ng FSL. Ipinakikita nito na ang 

pagtuturo gamit ang FSL ay 

nangangailangan ng mas mataas na antas 

ng pedagogical flexibility at tuloy-tuloy na 

pagkatuto. 

Ang pangangailangang magbago ng 

estratehiya, materyales, at paraan ng 

pagpapaliwanag ay maituturing na anyo ng 

problem-focused coping. Ayon kina Lazarus 

at Folkman (1984), ang problem-focused 

coping ay nakatuon sa aktwal na 

pagresolba ng suliranin. Ito ay kaayon ng 

obserbasyon ni Mendoza (2022) na ang mga 

guro sa SNED ay nagmomodipika ng 

kanilang mga gawain upang makaangkop 

sa sitwasyon, at ng pag-aaral ni Oliveira et 

al. (2021) na nagsasabing ang adaptive 

coping at differentiation strategies ay 

mahalaga. 

TALAHANAYAN 4 

ANG PAGLAGONG PROPESYUNAL NG MGA GURO 

SA SNED 

Makikita sa talahanayang ito na ang 

implementasyon ng FSL ay hindi lamang 

nakaapekto sa paraan ng pagtuturo kundi 

maging sa pagkatao at propesyonal na 

pagtingin ng mga guro sa kanilang 

tungkulin. Habang may mga nakaranas ng 

pagod, pressure, at hirap sa pag-aadjust, 

lumitaw din ang pagiging bukas sa bagong 

kaalaman, paglawak ng pasensya, at 

paghubog ng kanilang papel bilang mas 

inklusibong tagapagpadaloy ng pagkatuto. 

Sa kabuuan, ipinapakita ng tema na ang 

FSL ay naging daan ng propesyonal na 

pagbabago at paglago. 

Ang interpretasyon ay iniuugnay sa 

pag-unlad ng propesyonal na identidad at 

kakayahang maniwala sa sariling 

kakayanan. Ayon kay Bandura (1977), 

lumalakas ang self-efficacy habang 

tumataas ang mastery at karanasan. 

Sinusuportahan ito ng PMC (2021), na nag-

ulat na ang mataas na self-efficacy ay 

proteksiyon laban sa emotional exhaustion. 

Dagdag pa rito, ipinakita nina Gallarde Jr. 

et al. (2024) at Park at Shin (2024) na 

bagama’t hamon ang pagiging SPED 

teacher, ang resilience at positibong 

pagtingin sa tungkulin ay nagdudulot ng 

paglago at propesyonal na katatagan. 

Ang interpretasyon ay iniuugnay sa 

pag-unlad ng propesyonal na identidad at 

kakayahang maniwala sa sariling 

kakayanan. Ayon kay Bandura (1977), 

lumalakas ang self-efficacy habang 

tumataas ang mastery at karanasan. 

Sinusuportahan ito ng PMC (2021), na nag-

ulat na ang mataas na self-efficacy ay 

proteksiyon laban sa emotional exhaustion. 

Dagdag pa rito, ipinakita nina Gallarde Jr. 

et al. (2024) at Park at Shin (2024) na 

bagama’t hamon ang pagiging SPED 

teacher, ang resilience at positibong 

pagtingin sa tungkulin ay nagdudulot ng 

paglago at propesyonal na katatagan. 

TALAHANAYAN 5 

ANG PAGLALARAWAN SA MGA ESTRATEHIYANG 

GINAGAMIT NG MGA GURO SA SNED 

Ang talahanayang ito ay nagpapakita 

na ang pinakamabisang estratehiya sa 

pagtuturo gamit ang FSL ay yaong 

nakasentro sa biswal, konkretong 

karanasan, at aktuwal na pangangailangan 

ng mag-aaral. Kabilang dito ang paggamit 

ng larawan, kilos, demonstrasyon, 

bokabularyong unti-unting pinalalawak, 

PowerPoint, subtitles, at iba pang 

scaffolded materials. Ipinahihiwatig nito na 

ang epektibong pagtuturo sa mga batang 

gumagamit ng FSL ay nakabatay sa 

learner-centered at visual-first na lapit, 

hindi lamang sa simpleng pagsesenyas. 

Ang paggamit ng larawan, aktuwal 

na demonstrasyon, bokabularyong sunod-

sunod, at iba pang biswal na materyales ay 

nagpapatibay sa learner-centered na lapit 

sa pagtuturo. Ipinakita sa talakayan hinggil 

sa School of Deaf Education and Applied 

Studies (n.d.) na mahalaga ang 

komportable, inklusibo, at makabuluhang 

learning environment na nagbibigay ng 

sapat na indibidwal na suporta sa mga 

bata. Samantala, pinagtibay ni Oliveira et 

al. (2021) na ang differentiation at 

professional adaptation ay mahalaga sa 

epektibong pagtuturo sa mga learners na 

may espesyal na pangangailangan. 

TALAHANAYAN 6 

ANG EPEKTO NG PAGGAMIT NG FSL SA MGA 

MAG-AARAL 

Ipinakikita ng talahanayang ito na 

ang paggamit ng FSL ay may positibong 

ambag sa pagbuo ng tiwala, pagiging 

bukas, at pakikilahok ng mga mag-aaral sa 

loob ng klase. Sa pamamagitan ng wikang 

mas natural at komportable sa kanila, 

nagiging mas malapit ang guro at mag-

aaral at mas tumitibay ang kanilang 

komunikasyon. Gayunman, lumitaw rin na 

sa ilang kaso, ang transisyon mula sa 

dating sign system tungo sa FSL ay 

nagdulot muna ng pagkalito, kaya 

ipinapakita ng tema na ang positibong 

epekto ng FSL ay nararanasan nang mas 

ganap kapag may sapat na panahon at 

suporta sa pag-aangkop. 

Ipinakikita ng talahanayang ito na 

ang paggamit ng FSL ay may positibong 

ambag sa pagbuo ng tiwala, pagiging 

bukas, at pakikilahok ng mga mag-aaral sa 

loob ng klase. Sa pamamagitan ng wikang 

mas natural at komportable sa kanila, 

nagiging mas malapit ang guro at mag-

aaral at mas tumitibay ang kanilang 

komunikasyon. Gayunman, lumitaw rin na 

sa ilang kaso, ang transisyon mula sa 

dating sign system tungo sa FSL ay 

nagdulot muna ng pagkalito, kaya 

ipinapakita ng tema na ang positibong 

epekto ng FSL ay nararanasan nang mas 

ganap kapag may sapat na panahon at 

suporta sa pag-aangkop. 

Malinaw na itinatakda ng RA 11106 

na ang FSL ay mahalagang midyum ng 

komunikasyon at edukasyon para sa Deaf 

learners. Sa Kabanata II, binigyang-diin din 

ng Philippine Federation of the Deaf (n.d.) 

na ang FSL ay bahagi ng identidad at 

kultura ng Deaf community. Dahil dito, 

makatuwirang lumalim ang ugnayan, 

tiwala, at partisipasyon ng mga mag-aaral 

kapag ang gurong gumagamit ng FSL ay 

mas nagiging wasto at sensitibo sa kanilang 

natural na paraan ng 

pakikipagkomunikasyon. 

 

TALAHANAYAN 7 

ANG ESTRATEHIYA SA PAGTUTURO PARA SA IBA’T 

IBANG PANGANGAILANGAN 

Makikita sa talahanayang ito na ang 

mga guro ay gumagamit ng iba’t ibang 

paraan upang maiangkop ang pagtuturo sa 

magkakaibang pangangailangan ng mga 

mag-aaral. Kabilang dito ang pagtutok sa 

basic language para sa pang-araw-araw na 

gamit, pagtuon muna sa kahinaan ng bata 

bago mag-advance ng aralin, paggamit ng 

payak at angkop na materyales, at 

pagbibigay ng magkakaibang output ayon 

sa kakayahan ng bawat mag-aaral. 

Ipinahihiwatig nito na ang differentiated 

instruction ay mahalagang coping strategy 

at pedagogical response sa konteksto ng 

SNED-FSL. 

Ang iba’t ibang pag-aangkop na 

ginawa ng mga guro ay malinaw na anyo ng 

problem-focused coping, kung saan 

inaangkop ng guro ang kanyang estratehiya 

ayon sa suliranin at kakayahan ng mag-

aaral. Ipinakita ni Oliveira et al. (2021) na 

ang differentiation strategies at patuloy na 

professional development ay kritikal sa 

adaptive coping ng mga guro sa SNED. 

Dagdag pa rito, binigyang-diin nina Niadas 

et al. (2025) na mahalagang iayon ang 

pagtuturo sa social at adaptive skills ng 

mga mag-aaral, bagay na nangangailangan 

ng mataas na antas ng flexibility sa 

pagtuturo. 

TALAHANAYAN 8 

ANG PAG-AALINLANGAN, PAGKAPAGOD AT PAG-

USAD NG SNED TEACHERS 

 



Journal of Multidisciplinary in Education | ISSN print 3082-5024 e-3082-5237         
AARRC CONSCRIPTOR PUBLISHING CORP | Volume 2 |Issue 2| June 20, 2026 

 

“Emerging Trends and Challenges in Multidisciplinary Education” 
__________________________________________________________________________________________________________________ 

 

91 

 

 

 

Ipinapakita ng talahanayang ito na 

hindi maiiwasan sa karanasan ng mga guro 

ang pagdama ng pag-aalinlangan, 

pagkapagod, frustration, at self-doubt 

habang ginagamit ang FSL sa pagtuturo. 

Ang kakulangan sa seminar, limitadong 

resources, lawak ng FSL, at bigat ng 

kurikulum ay malinaw na mga salik na 

nagpapahirap sa kanilang gawain. 

Gayunpaman, lumilitaw din sa mga 

salaysay na sa pagdaan ng panahon, sa 

tulong ng training, karanasan, at personal 

na inisyatiba, unti-unti ring nabubuo ang 

kumpiyansa at pag-unlad sa kanilang 

kakayahan bilang guro. 

Ang naranasang self-doubt, 

pagkapagod, at frustration ay maaaring 

maipaliwanag sa lente ng self-efficacy at 

resilience. Ayon kay Bandura (1977), ang 

paniniwala sa sariling kakayahan ay 

mahalaga sa pagharap sa mahirap na 

gawain. Ito ay pinagtibay ng PMC (2021), 

na nagpapakitang ang mas mataas na self-

efficacy ay nakababawas sa emotional 

exhaustion. Kaugnay nito, ipinakita ni 

Cuadra (2023) na ang personal at pamilyal 

na responsibilidad ay nagpapalala ng 

pisikal at mental na pagod ng SPED 

teachers, habang binigyang-diin nina 

Espeño et al. (2024) na ang kakulangan sa 

training at suporta ay nagpapahirap sa 

guro na maging ganap na handa. 

TALAHANAYAN 9 

ANG COPING MECHANISMS UPANG 

MALAMPASAN ANG MGA HAMON 

 

 

 

Makikita sa talahanayang ito na ang 

mga guro ay gumagamit ng iba’t ibang 

coping mechanisms upang mapangasiwaan 

ang stress sa pagtuturo gamit ang FSL. 

Kabilang dito ang pagsabay sa sitwasyon, 

patuloy na pagsasanay, pakikipag-ugnayan 

sa Deaf community, paghugot ng lakas 

mula sa mga katrabaho, at pagbabalik sa 

layunin ng pagtuturo para sa kapakanan 

ng mga bata. Ipinahihiwatig ng tema na ang 

pagharap ng mga guro sa hamon ay hindi 

lamang teknikal kundi emosyonal din, at 

mahalaga rito ang parehong personal at 

panlipunang suporta. 

Batay sa teorya nina Lazarus at 

Folkman (1984) lumitaw ang problem-

focused, emotion-focused, at adaptive 

coping sa mga salaysay ng kalahok. Kaayon 

nito, ipinakita nina Brunsting et al. (2020) 

ang kahalagahan ng social support at peer 

collaboration, nina Hastings at Brown 

(2020) ang papel ng emotion-focused 

strategies gaya ng mindfulness at reflection, 

nina Oliveira et al. (2021) ang bisa ng 

adaptive coping at professional 

development, at nina Weiss et al. (2022) 

ang papel ng proactive coping at work–life 

balance sa pagpapatatag ng mga guro. 

TALAHANAYAN 10 

ANG MGA SALIK NA PINANGGAGALINGAN NG 

LAKAS  

 

 

Ipinakikita ng talahanayang ito na 

ang pangunahing pinanggagalingan ng 

lakas at pagtitiyaga ng mga guro ay ang 

kanilang mga mag-aaral mismo. Ang 

maliliit na tagumpay, pag-unlad, at 

pagkatuto ng mga bata ang nagsisilbing 

pinakamatibay na dahilan upang 

magpatuloy sila sa kabila ng pagod at 

kakulangan sa suporta. Lumitaw din ang 

pananampalataya, pamilya, bokasyon, at 

compassion bilang mga salik na 

nagpapatibay sa kanilang resilience at 

propesyonal na paninindigan. 

Ang interpretasyon ay 

sinusuportahan ng pananaw ng positive 

psychology na ang hope, gratitude, 

purpose, at social support ay mahalagang 

protective factors laban sa burnout. Ayon 

kina Park at Shin (2024), ang resilience ng 

mga guro ay pinatitibay ng mga positibong 

emosyon at makahulugang pagtingin sa 

gawain. Kaayon nito, ipinakita nina 

Gallarde Jr. et al. (2024) na bagama’t 



Journal of Multidisciplinary in Education | ISSN print 3082-5024 e-3082-5237         
AARRC CONSCRIPTOR PUBLISHING CORP | Volume 2 |Issue 2| June 20, 2026 

 

“Emerging Trends and Challenges in Multidisciplinary Education” 
__________________________________________________________________________________________________________________ 

 

94 

mahirap at nakapapagod ang pagiging 

SPED teacher, nananatiling fulfilling ito 

kapag nakikita ng guro ang pag-unlad ng 

mag-aaral. 

TALAHANAYAN 11 

ANG SUPORTA MULA SA PAARALAN, PAMILYA, AT 

KOMUNIDAD 

 

 

 

 

 

 

Makikita sa talahanayang ito na ang 

resilience ng mga guro ay higit na 

napatatag kapag may suporta mula sa 

paaralan, mga magulang, stakeholders, at 

komunidad. Mahalaga ang mga training, 

materyales, espasyo, parent tutoring, at 

pakikipagtulungan ng iba’t ibang sektor 

upang mapagaan ang gawain ng mga guro 

at mapalakas ang kanilang loob. 

Gayunman, ipinapakita rin ng ilang tugon 

na bagama’t mayroon nang suporta, ito ay 

madalas hindi pa sapat, kaya nananatiling 

mahalagang pangangailangan ang mas 

sistematiko at tuloy-tuloy na kolaborasyon. 

Sinusuportahan ng mga pag-aaral 

ang interpretasyon na ang resilience ng 

guro ay hindi lamang personal na 

katangian kundi bunga rin ng ugnayan sa 

mga katrabaho, administrador, magulang, 

at komunidad. Ipinakita nina Brunsting et 

al. (2020) na mahalaga ang social support 

at peer collaboration upang maiwasan ang 

compassion fatigue. Pinagtibay naman ni 

Oliveira et al. (2021) ang halaga ng 

multidisciplinary collaboration, habang 

binigyang-diin nina Niadas et al. (2025) na 

ang kakulangan ng pakikipagtulungan ng 

magulang at paaralan ay hadlang sa mas 

epektibong pag-unlad ng mga mag-aaral. 

TALAHANAYAN 12 

ANG PAGHUBOG SA KARANASAN SA PAGTUTURO 

GAMIT ANG FSL 

Ipinahihiwatig ng talahanayang ito 

na ang karanasan sa pagtuturo gamit ang 

FSL ay humubog sa mga guro bilang mas 

matatag, mas mapagpasensya, mas 

mapagmalasakit, at mas inklusibong mga 

propesyonal. Hindi na lamang nila 

tinitingnan ang kanilang sarili bilang 

simpleng tagapagturo ng aralin, kundi 

bilang tagapagtaguyod ng komunikasyon, 

dignidad, at karapatan ng mga batang 

bingi. Sa kabuuan, ipinakikita ng tema na 

ang FSL ay naging mahalagang salik sa 

paghubog ng kanilang propesyonal na 

identidad, self-efficacy, at mas malalim na 

pananaw sa tungkulin ng isang SNED 

teacher. 

Ang paghubog sa mga guro bilang 

mas matatag, mas mapagpasensya, at mas 

inklusibong propesyonal ay maituturing na 

bunga ng lumalakas na self-efficacy at 

resilience. Ayon kay Bandura (1977), 

lumalakas ang tiwala sa sarili kapag 

dumarami ang matagumpay na karanasan 

sa pagtuturo. Ito ay umaayon sa PMC 

(2021), na nagpapakita ng ugnayan ng self-

efficacy at mababang emotional exhaustion. 

Dagdag pa rito, ipinahiwatig nina De Arao 

at Fontanilla (2024) at Park at Shin (2024) 

na ang competence, patuloy na paglinang, 

at positibong pagtingin sa sariling 

tungkulin ay mahalaga sa matibay na 

propesyonal na identidad ng mga guro sa 

SNED. 

 

CONCLUSION AND RECOMMENDATION 

Ipinakita ng pag-aaral na ang mga 

guro sa SNED ay pumasok sa 

implementasyon ng FSL na may 

magkakaibang antas ng kahandaan. 

Bagama’t may ilang dating karanasan sa 

paggamit ng ASL, SEE, o Love Sign, 

lumitaw pa rin ang pagkalito, kakulangan 

sa materyales, at limitadong pagsasanay, 

na umaayon sa obserbasyon nina Espeño 

et al. (2024) at Allam at Martin (2021) 

hinggil sa kakulangan sa specialized 

training at learning resources sa SNED. 

Kinikilala ng mga kalahok ang RA 

11106 bilang mahalagang batayan sa 

pagpapatibay ng karapatan ng mga deaf 

learner sa wikang akma sa kanilang 

identidad at pagkatuto. Gayunman, 

ipinakita rin ng datos na ang 

implementasyon nito ay nahahadlangan ng 

kakulangan sa interpreter, materyales, at 

institusyonal na suporta, na kaayon ng 

diwa ng Republic Act No. 11106 (2018), 

Philippine Federation of the Deaf (n.d.), at 

DepEd Order No. 44, s. 2021. Ipinakita ng 

mga kalahok na ang paggamit ng FSL ay 

nagdulot ng malalim na pedagogical 

adjustment sa kanilang pagtuturo. 

Kinailangan nilang baguhin ang dating sign 

systems, maghanda ng mas maraming 

biswal na kagamitan, at iangkop ang 

pagpapaliwanag ng aralin. 

 

RECOMMENDATION 

1. Iminumungkahi na magsagawa ang 

Department of Education at mga 

paaralan ng regular, sistematiko, at 

hands-on na pagsasanay sa FSL, 

para sa mga guro sa SNED at maging 

sa mga gurong maaaring humawak 

ng mga batang may kapansanang 

pandinig. Ang rekomendasyong ito ay 

tumutugon sa kakulangan sa 

kahandaan na natukoy sa pag-aaral.  

2. Iminumungkahi na paunlarin ng mga 

guro ang kanilang pedagogical 

practices sa FSL (RQ2) sa 

pamamagitan ng action learning, 

classroom mentoring, at regular na 

pakikipagpalitan ng mabibisang 

estratehiya sa kapwa guro. 

Makabubuti ring isama ang Deaf 

community sa mga gawaing ito.  

3. Iminumungkahi na magpatupad ang 

mga institusyon ng mga programang 

magpapaunlad sa propesyonal na 

identidad ng mga gurong SNED, tulad 

ng recognition programs, mentoring, 

at specialized development tracks. 

Ang ganitong hakbang ay 

makatutulong sa kanilang long-term 

commitment at propesyonal na 

paglago at palakasin ang paggamit ng 

problem-focused, emotion-focused, at 

adaptive coping sa pamamagitan ng 

seminars, coaching, at mentoring 

para sa mga guro. Ang ganitong mga 

mekanismo ay maaaring isama sa 

school-based professional 

development programs. Bigyan ng 

sapat na panahon at gabay ang mga 

mag-aaral sa transisyon tungo sa 

mas malawak na paggamit ng FSL 

upang maiwasan ang pagkalito at 

mapanatili ang kanilang tiwala sa 

proseso ng pagkatuto. Mahalaga ring 

isama ang mga magulang sa pag-

unawa sa FSL upang maging tuluy-

tuloy ang komunikasyon sa tahanan, 

alinsunod sa diwa ng Philippine 

Federation of the Deaf (n.d.). 

4. Iminumungkahi na suportahan ng 

mga administrador ang mga gawaing 

nagpapalakas ng morale at sense of 

purpose ng mga guro, tulad ng 

recognition of effort, faith- or values-

based reflection sessions, at 

pagbibigay-halaga sa kanilang 

tagumpay sa pagtuturo. Ito ay 

mahalaga sapagkat ang fulfillment at 

bokasyon ay napatunayang 

mahalagang salik ng resilience. 

Magkaroon ng kolaborasyon ng 

paaralan, pamilya, at stakeholders sa 

pamamagitan ng parent orientation, 

regular case conferences, at resource 

partnerships para sa SNED. Ang 

ganitong suporta ay makatutulong sa 

pagpapagaan ng gawain ng guro at 

pagpapatibay ng kanilang resilience.  

